
 

 

 بسم الله الرّحمٰن الرّحيم 
ألحمد لله ربّ العالمين و العاقبة للمتقّين و الصّلاة و السّلام على رسوله نبيّنا و إمامنا محمد بْنُ عبد الله و  

 دّينعلى آله و أصحابه و على من اتبّع سبيله إلى يوم ال
Neka je hvala Njemu (s.w.t.), koji je Svome robu objavio Qur’an, kako bi svjetovima bio uputstvo 
i opomena. 

 

بِ  ٰـ تهِۦِ وَلِيَتذَكََّرَ أوُ۟لوُا۟ ٱلْْلَْبَ ٰـ بَّرُوٓا۟ ءَايَ رَكٌٌۭ ل ِيدََّ ٰـ هُ إلَِيْكَ مُبَ ٰـ بٌ أنَزَلْنَ ٰـ  كِتَ
“Knjiga koju smo ti objavili blagoslovljena je, da bi o riječima njenim oni razmislili, i da bi oni 
razumom obdareni pouku primili.” (Saad, 29.) 

 

 

SMJERNICE ka ostvarenju cilja, uz Allahovu pomoć: 
 

1. Uvjet/Uslov onome ko krene putem izučavanja Qur’ana jeste da preispita sebe po pitanju 

svog nijjeta i iskrenosti, jer odavde počinje tvoj put, koji će biti tvoja sreća na Sudnjem 
danu i nagrada ili ne dao Allah, propast i dokaz protiv tebe. Allahov Poslanik, sallallahu 

alejhi we sellem,  kaže : 

ة لك أو عليك !   القرآن حج 

Qur’an je dokaz za tebe ili protiv tebe! (Bukhari, 3/118. i Muslim, 1151) 

 

2. Udaljenost od grijeha i griješenja. 
 

 إستحوذ عليهم الشيطان فأنساهم ذكر الل 

“Njima je šejtan ovladao, pa učinio da zaborave na Allaha (spomen Njega subhaneh). (El-

Mudžadila, 19.) 
 

Abdullah Ibnul Mubarek prenosi da je Ed-Dahhak Ibn Muzahim rekao: ”Niko neće naučiti 
nešto iz Qur’ana, a kasnije to zaboraviti, a da to ne bude posljedica njegovih djela (grijeha), jer je 

Uzvišeni rekao: 
 

صِيبَةٖ فَبِمَا كَسَبَتۡ أيَۡدِيكُمۡ وَيعَۡفوُاْ عَن كَثِير ن مُّ بكَُم م ِ   ومَآ أصََٰ

“A ne zadesi vas neko iskušenje, osim da to bude zbog onoga što su ruke vaše uradile.” (Eš-Šuura, 
30.) 

3. Iskorištavanje vremena u mladosti - ono je poput klesanja u kamen. 

 

Bilježi se u Šu’abu od Bejhekija da je Ibn Ma’dže prenio od Allahovog Poslanika, 
sallallahu alejhi we sellem:  “Ko nauči Qur’an prije punoljetstva, tome je data mudrost u 
mladosti.” 

 

4. Učenje arapskog jezika - bar osnovnu funkciju i raspored riječi u rečenici, glagoli koji se 
najčešće pominju u Qur’anu, solidan vokabular… Da onaj koji se odluči hifdhati, bude 
sposoban razmijeti i razlikovati glagole poput: 

 

  znaju- يعلمون -

  - radeيعملون -

 

5. Učenje pred kvalifikovanim šejkhom/muallimom. 
 

6. Biranje mjesta i vremena za učenje, pamćenje, ponavljanje. 
 

  إِ نَّ قرُْآنَ الْفَجْرِ كَانَ مَشْهُوداً
“Zaista učenju Qur’ana u zoru prisustvuju mnogi.” (El-Israa, 78.) 

 

Treba se udaljiti od bučnih mjesta, prostorija sa puno slika, predmeta, ukrasa, boja kako ne 
bi odvlačile pažnju. Prostor treba biti što prostiji, vazduh što čistiji, insan što odmorniji, a želudac 
mu što prazniji. 

 

Haatib El Bagdadi kaže: “Sobe na gornjim spratovima su najbolja mjesta za učenje.” 

 

Na gornjim spratovima je manje priče, mirisa hrane, gostiju... 
 

A Allahove kuće su najbolja mjesta za učenje Njegove, subhanehu we te'ala, Knjige, jer 
čovjek u njima čuva svoja tri organa: 
      - Oko od gledanja u haram; 

      - Uho od slušanja harama, i 
- Jezik od govora kojim Allah nije zadovoljan. 

 

7. Melodično i oduženo čitanje i ponavljanje je bolje od brzog.  
 

Allahov Poslanik, sallallahu 'alejhi we sellem, je rekao: 

 بأصواتكمزي نوا القرآن 
“Uljepšajte Qur’an svojim glasovima.” (Haakim 1/575, br. 3581.) 
 

Hilal El Askeri kaže:” Onaj ko uči, treba to glasno da čini, zato što se u srcu urezuje ono 
što uho čuje. Čovjek bolje razumije ono što čuje od onog što pročita.” 

8. Korištenje jednog izdanja mushafa 

Ne kombinovati, na primjer, primjerak medinskog mushafa sa primjerkom turskog 

mushafa, zbog razlike u pogledu sortiranja ajeta na stranici, zbog razlike u počecima i završecima 
ajeta i broja redova na jednoj stranici. 

 

9. Vezivanje ajeta - predstavlja vezivanje kraja prvog ajeta sa početkom drugog ajeta.  
 

10. PONAVLJANJE (Nakon ispravnog nijjeta, jedini uslov od kojeg zavisi uspjeh) 

 

Prenosi se od Allahovog Poslanika, sallallahu 'alejhi we sellem, da je rekao:  “Primjer 
čovjeka koji pamti Qur’an je kao primjer vlasnika svezanih deva. Ako vlasnik o njima bude brinuo 
- sačuvaće ih, a ako ih pusti – otići će.” ( Bukhari, 5031; Muslim, 789.) 

 

11. Pažnja na slične ajete - (navedeni ajeti su ajeti  iz sure Qasas i Jasiin, 20.) 

 

 و جآء رجل من أقصى المدينة يسعي… 
 و جآء من أقصى المدينة رجل يسعى… 

 
12. Svakodnevno/ustaljeno, pa i malo je BOLJE od velike količine ajeta u jednom 

danu/nedjelji. 

 

 

NAJKORISNIJE PREPORUČENE METODE: 
 

• Ispisivanje na tabli; 

• Vježbanje ajeta kroz kucanje na kompjuteru; 

• Vježbanje ajeta kroz ukucavanje na telefonu; 
• Snimanje sebe pri ISPRAVNOM čitanju iz mushafa, da bi putem svog glasa kasnije pamtio 

(uslov je da bude ispravno pročitano, da se greška ne bi ponavljala kada se zapamti, jer je 
zapamćenu grešku mnogo teže ispraviti); 

• Slušanje omiljenog učača u bilo kojem dijelu dana (dok odmaraš, šetaš, kuvaš, voziš, čistiš 
kuću…) 

 

 

O HRANI KOJA DOPRINOSI JAČANJU MEMORIJE 

 

Imam Dhuhri: ”Jedi med, jer je on dobar za pamćenje.” 

 

Recept iz knjige “Mu’džiza liječenja medom”: “Skuhaj čaj od nane (ili drugi), nakapaj 
nekoliko kapi čurekota, dodaj kašiku meda i pij to svako jutro. Imaćeš bistriju memoriju, bolju 
pokretljivost i nećeš imati povećan nivo šećera u krvi.” Ova smjesa otklanja sluz (flegmu u grlu), 
radi ispravnijeg i lakšeg izgovora harfova. 

Jahja El Gavsani kaže: ”Naš šejkh je bio poznat po dobrom pamćenju, jer je svako jutro 
jeo 21 groždjicu (suvo groždje) i upućivao nas je na žute groždjice.” 

 

Allahov Poslanik, sallallahu 'alejhi we sellem, je rekao: “Voda zem-zem je za ono za šta se 
nanijeti.” (Prenose Ibn Ma’dže, Ahmed i Haakim od Džabira (r.a.)... ...pa onaj ko bi željeo da nešto 
zapamti, neka pije zem-zem vodu sa nijjetom i dovom da mu Allah, subhanehu we te'ala, podari 

bereketa u memoriji. (Preporučuju autori knjiga o namirnicama za bolje pamćenje) 
 

 

VAŽNO! Pretjerivanje u jelu slabi koncentraciju i memoriju. 
 

Allahov Poslanik, sallallahu 'alejhi we sellem, je rekao: “Čovjek goru posudu od stomaka 
ne može napuniti. Dovoljno mu je ono što će mu kičmu ispraviti. A ako ga već mora napuniti, 
neka trećina bude za hranu, trećina za piće i trećina za vazduh.” (Ahmed, Tirmidhi, Nesa’i i Ibn 
Ma’dže) 
 

 ! كمأسأل الل أن ينفع
Molim Allaha da se okoristite . 
 

 

 

 

 

 

 

 

 

 

 

 

Pridružite se našem telegram kanalu klikom na link: 

 https://t.me/merkezubejjibnkab 

https://t.me/merkezubejjibnkab
https://t.me/merkezubejjibnkab

